
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

   
 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᒃᑯᑦ ᐊᐅᓚᖃᑦᑕᖅᑐᓂᒃ 

ᐃᓱᒪᖅᓲᑕᐅᔪᓐᓃᖅᑎᑦᑎᓂᐊᓕᖅᐳᑦ ᑲᐱᔭᐅᓯᒪᙱᑦᑐᓂᑦ  
 

ᐃᖃᓗᐃᑦ, ᓄᓇᕗᑦ (ᓯᑎᐱᕆ 27, 2021) - ᓄᕕᐱᕆ 1, 2021-ᒥ ᐱᒋᐊᕐᓗᓂ ᓄᓇᕗᑦ 

ᒐᕙᒪᖓᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐅᓪᓚᖃᑦᑕᖅᑐᓂᒃ ᐃᓱᒪᖅᓲᑕᐅᔪᓐᓃᖅᑎᑦᑎᓂᐊᓕᖅᐳᑦ 

ᑲᐱᔭᐅᓯᒪᙱᑦᑐᓂᑦ. ᐱᖃᓯᐅᔾᔭᐅᔪᑦ ᐃᖅᑲᓇᐃᔭᖅᑏᑦ ᐱᖃᑖᓂ ᓱᓕ ᑲᐱᔭᐅᔭᕆᐊᖃᖅᑐᑦ 

ᑲᓇᑕᐅᑉ ᒐᕙᒪᒃᑯᖓᓂ ᐊᖏᖅᑕᐅᓯᒪᔪᒥᑦ ᓄᕙᕐᔪᐊᕐᓇᖅ-19 ᑲᐴᑎᒧᑦ.  

“"ᑲᐴᑎᑦ ᓇᓂᑐᐃᓐᓇᖅ ᐊᑐᐃᓐᓇᐅᓂᖏᓐᓄᑦ ᖃᓪᓗᓈᓂ ᑲᓇᑕᒥ, ᐃᖅᓇᐃᔭᖅᑏᑦ 

ᑲᐱᔭᐅᔪᒪᒍᑎᒃ ᑲᐱᔭᐅᔪᓐᓇᖅᓯᕗᑦ," ᐅᖃᖅᑐᖅ ᓘᒃᑖᖅ ᒪᐃᑯᓪ ᐹᑕᓴᓐ, ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ. "ᐅᓄᕈᓐᓃᖅᑎᒋᐊᕐᓗᒋᑦ ᑲᐱᔭᐅᓯᒪᙱᑦᑐᑦ ᐃᖅᑲᓇᐃᔭᖅᑏᑦ 

ᓄᓇᕗᓕᐊᖃᑦᑕᖅᑐᑦ ᑭᑭᑕᐅᓯᒪᔪᑦ ᓄᕙᒡᔪᐊᕐᓇᖅ-19−ᖃᖅᑐᓂᑦ 

ᐱᑕᖃᙱᓐᓂᖅᓴᐅᑎᑦᑎᓂᐊᖅᐳᖅ ᓄᓇᕗᒻᒧᐊᖃᑦᑕᖅᑐᓂᑦ.”  

ᑭᖑᓂᑦᑎᓐᓂ, ᐃᖅᑲᓇᐃᔭᖅᑏᑦ ᐃᓄᑐᐊᒃᑯᕕᖕᒦᙱᑦᑐᓐᓇᓚᐅᖅᐳᑦ ᓇᓗᓇᐃᖅᑕᐅᓯᒪᔪᒥᑦ ᓄᓇᕗᑦ 

ᒐᕙᒪᒃᑯᑦ ᐃᓄᑐᐊᒃᑯᕕᖓᓂ ᓄᓇᕗᑦ ᓯᓚᑖᓂ, ᓄᓇᕗᓪᓕᐊᕈᓐᓇᖅᓯᓪᓗᑎᒡᓗ ᐃᖅᑲᓇᐃᔭᖅᑎᑦ 

ᑭᑭᑕᐅᓯᒪᔪᒥᑦ ᒪᓕᒃᖢᑎᒃ. ᓄᕕᐱᕆ 1, 2021-ᒥ ᐱᒋᐊᖅᖢᓂ, ᑭᑭᑕᐅᓯᒪᑎᑕᐅᖃᑦᑕᕐᓂᐊᓕᖅᐳᑦ 

ᑲᐱᔭᐅᓯᒪᙱᑦᑐᑐᐊᑦ ᐅᕝᕙᓘᓐᓃᑦ ᐊᑕᐅᓯᕐᒥᒃ ᐃᓚᐃᓐᓇᖓᓂ ᑲᐱᔭᐅᓯᒪᔪᑦ ᐃᖅᑲᓇᐃᔭᖅᑏᑦ 

ᐊᑕᐅᓯᕐᒥᒃ ᒪᕐᕉᓪᓗᑎᒃ ᒪᓕᒋᐊᓖᑦ. 

1. ᓱᕋᒃᑕᐅᔪᖃᑳᓪᓚᒃᐸᑦ ᐊᒻᒪ ᓱᕋᐃᕐᔪᐊᖅᑐᖃᖅᐸᑦ ᓄᓇᓖᑦ 

ᐊᐅᓚᔪᓐᓇᐅᑎᒋᔭᕆᐊᖃᓪᓚᕆᒃᑕᖓᓂ ᐅᕝᕙᓘᓐᓃᑦ ᐊᓯᔾᔨᖅᑕᐅᔭᕆᐊᖃᖅᐸᑦ 

ᓂᕆᐅᓇᙱᑦᑐᒥᒃ ᖃᓂᒻᒪᒃᑐᖃᕐᓂᖓᓄᑦ ᐋᓐᓂᖅᑐᖃᕐᓂᖓᓄᓪᓘᓐᓃᑦ; ᐅᕝᕙᓘᓐᓃᑦ 

2. ᐃᖅᑲᓇᐃᔭᖅᑎ(ᑎᑦ) ᓘᒃᑖᒥᑦ ᑎᑎᖅᑲᖅᑖᕈᓂ ᓇᓗᓇᐃᖅᓯᒪᓗᓂ ᑲᓇᑕᐅᑉ ᒐᕙᒪᒃᑯᖏᑦ 

ᐊᖏᖅᑕᐅᓯᒪᔪᒥᒃ ᓄᕙᒡᔪᐊᕐᓇᖅ-19−ᒧᑦ ᑲᐴᑎᒥᒃ ᓇᓕᐊᖕᓂᒃ 

ᑲᐱᔭᐅᔪᓐᓇᙱᑦᑎᐊᕐᓂᕋᕐᓗᑎᒃ ᐋᓐᓂᐊᓂᕐᒧᑦ ᐱᔾᔪᑎᖃᕐᓗᓂ ᑎᑎᕋᖅᓯᒪᔪᒥᑦ 

ᐋᓐᓂᐊᓕᕇᒃᑯᑎᒧᑦ ᑎᑎᕋᖅᓯᒪᔪᓂᑦ.  

ᑲᐱᔭᐅᓯᒪᙱᑦᑐᑦ ᐊᑕᐅᓯᕐᒥᓪᓘᓐᓃᑦ ᑲᐱᔭᐅᓯᒪᔪᑦ ᐃᖅᑲᓇᐃᔭᖅᑏᑦ ᑎᑎᕋᖅᓯᒪᔪiᑦ ᖁᓛᓂ 

ᓇᓕᐊᖕᓂᒃ ᒪᓕᙱᑦᑐᑦ,  ᑭᑭᑕᐅᓯᒪᔪᓐᓇᔾᔮᙱᑦᑐᑦ ᐊᒻᒪ ᐅᓪᓗᓄᑦ 14−ᓄᑦ 

ᐃᓄᑑᔭᕆᐊᖃᓕᕐᓗᑎᒃ ᓄᓇᕗᑦ ᒐᕙᒪᒃᑯᑦ ᐃᓄᑐᐊᒃᑯᕕᖓᓂ, ᓄᓇᕗᒻᒧᐊᓚᐅᙱᑎᓪᓗᒍ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐃᖅᑲᓇᐃᔭᖅᑏᑦ ᑭᑭᑕᐅᓯᒪᔪᑦ ᓇᓕᐊᖕᓂᑐᐃᓐᓇᖅ ᒪᕐᕉᖕᓂᒃ ᒪᓕᒋᐊᓕᖕᓂᒃ ᒪᓕᒡᓗᑎᒃ 

ᐃᕐᙲᓐᓈᖅᑕᐅᒃᑯᑦ ᑎᑎᕋᕆᐊᖃᖅᐳᑦ ᑲᐱᔭᐅᓯᒪᙱᑦᑐᑦ ᐃᖅᑲᓇᐃᔭᕆᐊᖃᓪᓚᕆᒃᑐᑦ ᐊᒻᒪ 

ᐃᓚᙵᖅᑐᓄᑦ ᐊᐅᓪᓚᖃᑦᑕᖅᑐᓄᑦ ᑎᑎᕋᕆᐊᓕᖕᒥᒃ ᐅᕗᖓ 

CPHOTravelRequests@gov.nu.ca ᐊᒻᒪ ᐊᖏᕐᕋᒥᓂ ᐊᓂᑦᑕᐃᓕᔭᕆᐊᖃᕐᓂᐊᖅᐳᑦ 

ᐃᖅᑲᓇᐃᔭᙱᒃᑳᖓᒥ. ᐱᓇᔫᑎᑦ ᑎᑎᕋᕆᐊᓕᑦ ᑲᒪᒋᔭᐅᖃᑦᑕᕐᓂᐊᖅᐳᑦ ᐅᓪᓗᓂᒃ ᑕᓪᓕᒪᓂᒃ 

ᐃᖅᑲᓇᐃᔭᕐᓇᓂ. 

ᒫᓐᓇᐅᔪᖅ ᐊᓯᔾᔨᙱᑦᑐᑦ ᑕᐃᒃᑯᐊ ᑭᑭᑕᐅᓂᕐᒧᑦ ᐱᓕᕆᕙᓪᓕᐊᖃᑦᑕᖅᑐᑦ ᐃᓚᙵᖅᑐᓄᑦ 

ᐊᐅᓪᓚᖃᑦᑕᖅᑐᑦ. 

ᐅᓇ ᐃᖅᑲᐃᓯᒋᐊᕈᑎ, ᑲᐱᔭᐅᓯᒪᔪᑦ ᐃᖅᑲᓇᐃᔭᖅᑏᑦ ᒫᓐᓇ ᐱᓇᔪᒍᓐᓇᖅᓯᕗᑦ ᑲᐱᔭᐅᓯᒪᔪᓄᑦ 

ᑭᑭᑕᐅᔪᒪᓂᕐᒧᑦ ᐊᐅᓪᓚᖃᑦᑕᖅᑐᑦ ᑭᑭᑕᐅᔾᔪᑎᖓᓄᑦ ᓇᓗᓇᐃᖅᓯᔾᔪᑎᒥᒃ ᑎᑎᕋᕐᓗᑎᒃ 

ᓇᒃᓯᐅᑎᓗᒍᓗ vaccineexemptions@gov.nu.ca.−ᒧᑦ. ᓄᓇᕗᒻᒥᐅᑕᐅᙱᑦᑐᑦ 

ᑐᓂᓯᔭᕆᐊᖃᕆᕗᑦ ᑲᐱᔭᐅᓯᒪᔾᔪᑎᖓᑕ ᓇᓗᓇᐃᒃᑯᑕᖓᓂᒃ ᓇᓗᓇᐃᖅᓯᔾᔪᑎᖓᓂᓪᓗ. 

ᐱᓇᓱᐊᕈᓰᒃ ᒪᕐᕉᒃ ᐅᑕᖅᑭᔭᕆᐊᖃᖅᐳᑎᑦ ᐱᓇᔫᑎᑦ ᑲᒪᒋᔭᐅᓂᐊᕐᓗᓂ ᐊᒻᒪᓗ ᐊᐅᓚᕈᓐᓇᐅᑎᒥᒃ 

ᑎᑎᖅᑲᒥᒃ ᓇᒃᓯᐅᔾᔨᕕᐅᓂᐊᕐᓗᑎᑦ.  

ᑭᓇᑐᐃᓐᓇᖅ ᓄᕙᕐᔪᐊᕐᓇᖅ-19−ᒧᑦ ᖃᓂᒻᒪᒃᐸᓪᓕᐊᒃᐸᑦ ᐅᖄᓚᖁᔭᐅᕗᖅ ᓄᕙᕐᔪᐊᕐᓇᒧᑦ 

ᐅᖄᓚᕝᕕᖕᒧᑦ, 1-888-975-8601−ᒧᑦ 10−ᒥᑦ ᐅᓪᓛᒃᑯᑦ 6−ᒧᑦ ᑎᑭᓪᓗᒍ ᐅᓐᓄᒃᑯᑦ ᑲᓇᖕᓇᒥ 

ᖃᐅᔨᓴᖅᑕᐅᓂᕐᒧᑦ ᐃᓂᒃᓴᓕᐅᖁᓪᓗᒋᑦ ᐅᕝᕙᓘᓐᓃᑦ ᑐᓴᖅᑎᑦᑎᑲᐅᑎᒋᓗᑎᓪᓘᓐᓃᑦ. 

ᐋᓐᓂᐊᕕᓕᐊᖅᑕᐃᓕᓗᑎᑦ ᓇᖕᒥᓂᖅ, ᐊᒻᒪᓗ ᐊᖏᕐᕋᓐᓂᒃ ᐃᓄᑑᔭᕆᐊᖃᓕᕐᓗᑎᑦ ᐅᓪᓗᓄᑦ 

14−ᓄᑦ.  

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑯᕆᔅ ᐴᒡᓕᐊ 

ᐊᐅᓚᑦᑎᔨᐅᓚᐅᑲᒃᑐᖅ ᑐᓴᐅᒪᔪᓕᕆᔨᒃᑯᓐᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

